
PENGHARGAAN

Assalamualaikum w.b.t, Salam Sejahtera dan Salam 1Malaysia,

Terlebih dahulu kami ingin menzahirkan rasa kesyukuran ke hadrat Allah Subhanahu Wataala di 
atas limpah kurniaNya serta inaya-Nya, buku laporan 2016 ini dapat diterbitkan.

Kepada para graduan yang telah berjaya dalam pengajian masing-masing dalam pelbagai 
bidang dan peringkat pengajian yang telah mengambil bahagian dalam Kajian Pengesanan 
Graduan 2016, kami ingin merakamkan setinggi-tinggi tahniah dan penghargaan. Semoga 
anda sekalian akan terus maju dalam mengejar kejayaan yang lebih cemerlang. Maklum 
balas yang anda beri menjadi teras kepada lepasan ini diharap akan memberi manfaat kepada 
kementerian dan IPT anda, tetapi juga kepada para graduan dan para pelajar sekolah dan IPT 
dalam memahami apa yang dilalui oleh graduan 2016. 

Penghargaan yang tidak terhingga ingin kami tujukan kepada pengurusan dan pegawai 
pentadbir universiti awam, IPTS, politeknik, kolej komuniti dan lain-lain institut pendidikan 
tinggi yang telah memberi kerjasama dan komitmen sepenuhnya dalam kajian ini. Kerjasama 
yang berterusan ini juga telah dapat meningkatkan penyertaan IPT dan kadar respons saban 
tahun. 

Sesungguhnya bagi menjayakan kajian yang meluas sejauh ini memerlukan penglibatan 
dan sokongan pelbagai pihak secara langsung dan tidak langsung. Kepada semua yang terlibat 
kami mengucapkan jutaan terima kasih. Terima kasih yang tidak terhingga kami ucapkan 
kepada YBhg. Tan Sri KSU, Ketua Pengarah Jabatan Pendidikan Tinggi, Ketua Pengarah 
Jabatan Pendidikan Politeknik dan Ketua Pengarah Jabatan Pendidikan Kolej Komuniti serta 
semua pihak di IPT yang telah memberi sokongan padu dalam menjayakan kajian ini hingga 
terhasilnya buku laporan Kajian Pengesanan Graduan 2016. Sebarang komen atau cadangan 
bagi meningkatkan lagi kualiti dan mutu laporan ini amatlah dialukan.

Sekian, terima kasih.

Sidang Pengarang


